
Аннотация. Ушбу мақолада Абдулазим Сомий Бўстонийнинг ҳаѐти 

ва фаолияти ва унинг ―Тарихи салотини манғития‖ асарининг Бухоро 

тарихини ўрганишдаги аҳамияти ѐритилган. 

Калит сўзлар: Сомий Бўстоний, ХVIII-ХIХ аср, маънавий мерос, 

қўлѐзма асарлар, Бухоро тарихи, маданият. 

 

Ўрта Осиѐнинг буюк алломалари томонидан бунѐд этилган 

асарлар қадим замонлардан бери халқимизга маънавий озуқа бериб 

келади. Манбалар инсон ва жамиятнинг маънавий бойишига хизмат 

қилади. Ўтган асрлардаѐқ Ҳерман (Арман) Вамбери ―Алишер Навоий 

асарлари ҳар бир ўзбек оиласида хазина‖ эканлигини ҳайратланиб 

ѐзган эди. Қадимда китоблар хазинаси халқнинг ўзида, хонадонларда 

сақланган. Одамлар китобларни авайлаб-асраб, кейинги авлодларга 

етказганлар. Китобларни кўчириб ѐзиш, асраш ва тарқатиш жуда катта 

савоб иш ҳисобланган. Ҳозирги кунда ҳам китобларга бўлган эътибор 

ортиб бораяпти, айниқса қўлѐзма асарларга бўлган эътибор. 

Қолаверса, миллий ўзликни англаш, тарихий хотира давомийлигини 

таъминлаш, улкан ѐзма меросни асраб-авайлаш, бойитиб бориш ва 

тадқиқ қилиш ҳамда маданий ва маънавий қадриятларни 

оммалаштириш мақсадида Ўзбекистон Республикаси Президентининг 

«Қадимий ѐзма манбаларни сақлаш, тадқиқ ва тарғиб қилиш тизимини 

янада такомиллаштириш чора-тадбирлари тўғрисида»ги қарори қабул 

қилинди16. 

ХVIII-ХIХ асрларда хонликларнинг ички ҳаѐти ва уларнинг тарихига 

оид қўлѐзма асарлар ҳам кўплаб ѐзилган бўлиб, аммо афсуски, 

уларнинг кўпчилиги талон-тарож қилинган ва Ўзбекистон ҳудудидан олиб 

кетилган. В.В.Бартолд таъкидлаганидек, ―... қўлѐзма асарларнинг 

асосий қисми амирнинг кутубхонасида сақланар эди.  Афсуски, 

                                                             
16 Ўзбекистон Республикаси Президентининг қарори. Июль 25, 2018. 

қимматбаҳо қўлѐзмалар талон-тарож қилинган ва чет эл оммавий 

кутубхоналарига сотилган‖17 

 Бугунги кунга келиб, кутубхоналар ва архивларда сақланаѐтган 

тарих, иқтисод, адабиѐт ва бошқа йўналишлар бўйича энг қимматли 

маълумотларни ўз ичига олган қўлѐзмалар асосида тадқиқотчилар 

кўплаб илмий тадқиқотлар олиб бораяпдилар. ХVIII-ХIХ асрларда 

Марказий Осиѐ халқлари ҳаѐти ва хусусан, Бухоро ва Хива хонликлари 

тарихини ѐритган қўлѐзма асарларни ўрганиш ҳозирги кунда нафақат 

Ўзбекистон, балки чет эл олимларининг ҳам қизиқишига сабаб 

бўлмоқда. Қолаверса ҳозирда қўлѐзма манбаларни ўрганиш учун жуда 

кўплаб имкониятлар яратиб берилди.  

―Тарихи салотини Манғития‖ (―Манғит амирларининг тарихи‖) 

асари Бухоролик машҳур тарихчи олим ва шоир Мирзо Абдуазим 

Сомий Бўстоний (1838/39-1914 йилдан кейин) қаламига мансубдир. 

Ушбу манба ХVIII-ХIХ аср Ўрта Осиѐ тарихшунослигининг қимматбаҳо 

ѐдгорлигидир. Мирзо Абдуазим Сомий Бухоронинг таниқли амалдори, 

сарой ходими, тарихчи бўлиб, у Бухоро яқинидаги шимолдан 40 км 

узоқликда жойлашган Кармана йўлидаги Бўстон қишлоғида туғилган ва 

унинг туғилган санаси ҳеч қаерда зикр қилинмаган. Бироқ, унинг 

туғилган йили 1838 ѐки 1839 йил бўлиши мумкин деб тахмин қилинади. 

Абдуазим Сомий вафот этган сана ҳақида бизда С. Айнийнинг 1325 / 

1907-08 йилларда 72 ѐшида вафот этганлиги тўғрисида гувоҳлиги бор. 

Лекин унинг вафот этган санаси ҳам Епифанова томонидан нотўғри 

деб айтиб ўтилган.  

 Абдуазим Сомий ѐшлигидан тарихни ва тарихий асарларни 

яхши кўрганлиги ҳақида маълумотлар келтириб ўтилган. У ўз 

асарларида ўқиган тарихий асарлар номларини санаб ўтади ва бу 

Сомий Шарқ тарихшунослигини жуда яхши билганлигини кўрсатади. 

Ўша давр олимлари уни таниқли тарихчи, ѐзувчи, шоир, хаттот ва 

―нотиқлик устаси‖ сифатида белгилайдилар. У умрининг охирида 

сарой амалдорлари билан келиша олмаганлиги сабабли саройдан 

қувилган ва қашшоқликда умр кечирган. С. Айнийнинг хабар беришича, 

Сомий озиқ-овқатга пул топиш учун кунига 15-16 соат давомида 

ѐзишмалар билан шуғулланган ва умрининг охирига келиб (ўлимидан 

уч-тўрт йил олдин) у кўр бўлиб қолган. Ҳам маънавий ҳам иқтисодий 

жиҳатдан қийналган Сомий умрининг охирида ѐзган қасидасида18 

―Азобдан қутилишнинг ягона йўли ўлим‖ эканлигини айтиб ўтган. 

                                                             
17

 В. В. Бартольд, История культурной жизни Туркестана, стр. 1,18 
18

 ЎзР ФА ШИ қўлѐзмаси, инв. № № 14581(1) 

 Ўзбекистон Фанлар академиясининг шарқшунослиги Институтида 

сақланаѐтган шарқ қўлѐзмалари орасида, Сомийнинг учта (1458, 4330 

ва 7419 рақамлари остида) қўлѐзма асари сақланиб қолинган. Улардан 

бири ―Тарихи салотини манғития‖ бўлиб, иккинчиси 1900-1902 йиллар 

орасида ѐзилган ―Туҳфаи шоҳий‖дир. Бу икки асар бир давр, Бухоро 

хонлигининг амир Музаффар давридаги тарихига бағишланган. 

Иккала версияда ҳам воқеалар хронологик тартибда берилган. Бироқ, 

улар маълум даражада бир-биридан фарқ қилади. Масалан, ―Туҳфаи 

шоҳий‖ тўлароқ, лекин олий ҳукмдорни кўкларга кўтариб мақташ, 

панегрик руҳида битилган19. ―Тарихи салотини манғития‖ эса, ҳукмдор 

ва амалдорларнинг салбий характерларини очиб беради. Епифанова 

иккала асар билан яқиндан танишиб, у асарларга қуйидагича изоҳ 

беради: Сомий ―Туҳфаи шоҳий‖ асарини амир буйруғи билан 

ѐзилганлиги учун унда оддий халқ, уларнинг ҳаѐти ҳукмдор ва 

амалдорлар зулми ости ҳаѐт кечираѐтганлари яшириниб, ҳукмдор ва 

унинг авлодларини кўкларга кўтариб ѐзган. ―Тарихи салотини манғития‖ 

да эса, барча воқеалар очиқ-ойдин ѐритилган.  

 ―Тарихи салотини манғития‖да муаллиф халқ қўзғолонлари 

ҳақида, амир Дониѐлнинг ҳукмронлиги (1758-1785), Шохмуроднинг 

(1785-1800) Хуросондаги юришлари ва Марв учун кураш ҳақида 

батафсил ҳикоя қилади. Амир Ҳайдар (1800-1826) ҳукмронлиги даврини 

ҳам батафсил тасвирлайди: қўзғолонлар, феодал тартибсизлик ва 

Қўқон билан Хоразмга қарши кураш ва бошқалар.   

 . ―Тарихи салотини манғития‖да ХIХ асрнинг иккинчи ярмидаги энг 

таниқли Бухоро шоирларидан Мулла Абдулқодир-Хожа Бухорий, Мулла 

Шамсиддин-Маҳдум Шоҳин, шунингдек Аҳмад Дониш (Сомий уни буюк 

олим деб атайди) каби ўнтаси тақдим этилган20. Ҳар бир шоир ҳақида 

батафсил биографик маълумотлар берилган. Муаллиф нафақат 

олиму фозиллар ҳақида, балки барча маърифатли кишилар ва улар 

атрофидаги кишилар ҳаѐти ҳақида ҳам ѐзиб қолдирган. ХIХ асрда 

ѐзилган барча тарихий асарлар орасида  ―Тарихи салотини манғития‖ 

асари тарихшунослик нуқтаи назаридан энг қимматли манба эканлиги 

жуда кўплаб тадқиқотчилар томонидан таъкидлаб ўтилган. Улардан 

бири Б. Г. Ғофуров бўлиб, у "Тожик халқи тарихи" да Сомийни "тожик 

тарихчиси" деб атайди ва унинг асарларига бир неча бор мурожаат 

қилади ва унинг асарларидан бир қатор иқтибосларни келтиради. 

                                                             
19

 Тарихий манбашунослик. Ўзбекистон Республикаси Фанлар академияси. Фан нашриѐти. 2006 й. – Б. 182 

―Тарихи салотини манғития‖нинг илмий қиймати Совет тарихчилари 

томонидан ҳам тан олинган, муаллифнинг шахсини баҳолашда улар 

бир овоздан бундай олимларни камдан-кам учратиш мумкинлигини 

таъкидлашган. Унинг ҳаѐти ва ижоди билан яхши таниш бўлган 

Садриддин Айний уни асосан Бухоронинг қатъиятли ва жасур 

танқидчиси қиѐфасида кўради. У Намун-и адабиѐт-и тожик тилида 

ѐзади: ―Сомийнинг асарларидан кўриниб турибдики, у амир 

саройидаги вазиятни ва амир ва амалдорлар  қўлостидагиларига 

бўлган муносабатини ѐқтирмасди, шунинг учун сарой аҳли ҳам уни 

ѐқтирмадилар. Амир ва сарой нозирларининг бузуқлиги [ахлоқи] 

кучайган сари Сомийни ҳам танқид қилиш кучайган.‖21 Охир-оқибат уни 

саройдан ҳайдаб чиқариб, тирикчиликдан маҳрум қилишади ва 

умрининг охирини қашшоқликда ўтказади.22 

3. Ражабов Сомийни  маърифатпарвар, ―Аҳмад Донишнинг 

таниқли кишиси, шогирди ва ҳақиқий дўсти ...‖23 деб атаган. 

―Тарихи салотини манғития‖нинг асосий аҳамияти шундаки, Россия 

подшоси томонидан босиб олиниши ва Бухоро Россияга қарам бўлган  

давлатга айлантирилгандан кейинги даврда хонликдаги ички сиѐсий ва 

иқтисодий вазият акс эттирилган. Муаллифнинг ўзи мамлакатдаги 

омманинг аҳволини ѐритишни ўз олдига мақсад қилиб қўймаган 

бўлсада, лекин ўз асарида ҳукмдор ва амалдорларнинг халққа бўлган 

чексиз зулми ва меҳнаткаш аҳолининг оғир аҳволда турмуш 

кечиришини батафсил ѐритган. Ушбу манба Шақшунослик 

институтида сақланаѐтган қўлѐзмалар орасида  машҳур ва ноѐбдир. 

Бу асар 1324 ҳ.(1906-07) йилга тегишли. Асарнинг сарлавҳа қисмида 

юқори чап бурчакда Сомийнинг шахсий муҳри мавжуд. Бу эса ушбу 

нусха муаллифнинг ўзига тегишли эканлигини кўрсатади. 

Сомий амирлар ҳақида батафсил тўхталиб ўтган. Масалан, 

Рахимхоннинг 45 йил яшагани ва унинг мард, жасур, сахий одам 

бўлганлиги, одамлар уни сахий ва эзгу фазилатли киши деб билиши 

учун ўзини  уларга меҳрибон қилиб кўрсатганлиги ва кўплаб совға-

салом қилганлиги ҳақида маълумотлар келтириб ўтган.24 Сомий: ―Унинг 

ўғли ва меросхўри йўқлиги сабабли тахтни  амакисига қолдирди‖ 25 деб 

келтиради. 

Тарихчилар томонидан манғитлар сулоласи вакиллари бўлган 

Бухоро амирларига турлича баҳо берилади. Амирларнинг аксарияти 
                                                             
21

  Айний, Намуне-и адабийат-и таджик, б. 335—339 
22

 С. Айний, Еддоштҳо.,б 52. 
23

 3 . Ш. Ражабов; Мирзо-Азим Соми ва асари у. 

золимлик ва ѐвузликда айбланади. Бироқ тарихда одил ҳукмдорлар 

жуда-жуда оз ўтган. Бундай одил ҳукмдорлар манғитлар сулоласи 

орасида ҳам мавжуд бўлиб, хусусан, ―маъсум амир‖ номи билан 

шуҳрат қозонган Амир Шоҳмурод ва унинг ўғли Амир Ҳайдар 

фаолиятини мисол қилиб келтириш мумкин. Сомий ―Тарихи салотини 

манғития‖да амир Шоҳмурод ҳақида ҳам ижобий фикрларни келтириб 

ўтган. Масалан, Сомий: ―Амири маъсум(гуноҳсиз амир) лақабли амир 

Шоҳмурод тахтга ўтиргач давлатда кўплаб ўзгаришлар содир бўлди. У 

адолатли, иймон учун курашувчи амир бўлди. Унинг ҳукмронлиги 

даврида барча янгиликлар бекор қилиниб, шариат тикланди, тарк 

қилинган вақфлар тикланди, муқаддас жойлар, масжидлар ва 

мадрасалар ободонлаштирилди. Зиѐли ва маърифатли кишиларга 

ҳурмат ошди ‖.26 

Абдуазим Сомий ўз асарида амир Ҳайдар тўғрисида ҳам ижобий 

фикрлар билдирган: ―1801-02 йилда унинг отаси вафотидан кейин 

тахтга Амир Ҳайдар ўтирди. У саҳий ва адолатли одам эди. Унинг 

даврида зулм йўқ қилинди. У барча фанлардан етарли билим олди. 

Давлат ишлари билан банд бўлишига қарамай, у талабаларга 

илоҳиѐтшуносликдан дарс берди. Унинг шогирдлари даврасида 

мингдан ортиқ одам бўлар эди. У олимлар ва уламолар билан суҳбат 

қуришни яхши кўрар эди. Унинг олимлар билан суҳбати самимий 

бўлганлиги сабабли унинг бундай ҳатти-ҳаракатлари баъзи 

мулозимларга ѐқмади ва уларнинг ташаббуси билан Хоразм хони 

Бухорога бостириб келди. Ва Бухорони талон-тарож қилиб, кўплаб 

молларни ва одамларни асир олиб кетди. Амир Ҳайдар уни таъқиб 

қилиб, баъзи асирларни озод қилиб, Бухорога қайтариб келди‖.27 

Абдуазим Сомий ―Тарихи салотини манғития‖ асарида ҳар битта 

амир ҳақида тўхталиб уларнинг ҳукмдорлик қилган даврида содир 

бўлган воқеаларни батафсил ѐритишга ҳаракат қилган. Амирларнинг 

хулқ-атворидан тортиб, уларнинг авлодлари ва насл-насаблари билан 

ҳам таништириб ўтган. Сомий ҳар бир амир ва унинг ҳукмронлик 

даврини тасвирлаш учун асаридан алоҳида сарлавҳа ажратган. 

  Ушбу асар Бухоро тарихи ҳақидаги асарлар ичида энг 

муфассали десак хато бўлмайди. Тарихчи олим Епифанова ҳам 

―Тарихи салотини манғития‖ асарини бошқа тарихий асарлардан 

фарқ қилишини ва мукаммалроқ эканлигини айтиб ўтган.  

 ФОЙДАЛАНИЛГАН АДАБИЁТЛАР РЎЙХАТИ 

